《十住毘婆沙論》

(觀院長指導，第五組編，2001/11/14)

【024】何等法於今世死時，於次後世會忘失菩提心？ 
（一）《十住毘婆沙論》卷4〈調伏心品第7〉，大正26，36b7～16： 

問曰：如上品說：「三發心必成，餘四不必成。」云何為成？云何不成？

答曰：若菩薩發菩提心，行失菩提心法，是則不成；若行不失菩提心法，是則必成。是故偈說：
菩薩應遠離　　失菩提心法  　應一心修行　　不失菩提法
遠離：名除滅惡法，不令入心；若入，疾滅。

失：名若今世、若後世忘菩提心，不復隨順修行。

應遠離如是〔失菩提心〕法，〔亦即〕若不失菩提法、不忘菩提心，應常一心勤行。

（二）A．《十住毘婆沙論》卷4，大正26，36b16～c24：

問曰：何等法失菩提心？
答曰：一不敬重法　　二有憍慢心  　三妄語無實　　四不敬知識

有是四法者，若於今世死時、若次後世，則忘失菩提心，不能自知我是菩薩，不復發願，菩薩行法不復在前。

1.不恭敬法者：「法」名“諸佛所說上中下乘”，取要言之，是“諸佛如來所用教法”。

於此法中不恭敬、供養、尊重、讚歎。不生希有想、難得想、寶物想、滿願想。是法能失菩提心。

2.慢心者：自高其心，未得謂得，未證謂證，空、無相、無願，若無生忍法，若六波羅蜜，若菩薩十地，如是等及諸餘從修生者，於此法中，未得謂得。

3.妄語者：有屬突吉羅，有屬波夜提，有屬偷蘭遮，有屬僧伽婆尸沙，有屬波羅夷。

或有人言：有第六妄語，是妄語心生懺悔，上五妄語，初輕後重，第六者最輕。

屬波羅夷者：自無過人法，若口言，若形示，趣以方便，現有此德。

屬僧伽婆尸沙者：若口言，若形示，於彼比丘四事中，以一一有根，無根事謗。

屬偷蘭遮者：欲以有根、無根事謗，而說不成。

屬波夜提者：以無根僧伽婆尸沙事謗。

屬突吉羅者：除入四種罪，餘妄語是。

自心除滅者：若說戒時，自知有小罪，不得向他說，即自心悔。

問曰：是妄語者，但在比丘，不在白衣。而此論通在家、出家。

答曰：凡知事實爾，而異知說者。此論中說，是總相妄語。以有眾生分別故、事分別故、時分別故、五眾罪分別故、住處分別故，則有輕重。雖輕妄語，習久則重，能失菩提心。

眾生分別者：斷善根、邪見者，及餘深煩惱者，是則為重。

事分別者：若說過人法﹙妄語﹚、破僧，是〔則為重〕。

時分別者：出家人妄語，則重。

五眾罪分別者：如波羅夷、僧伽婆尸沙罪則重。

住處分別者：僧中妄語，若證時則重。

4.不恭敬善知識者：不生恭敬、畏難想。

多行此四法，則失菩提心。

B．《十住毘婆沙論》卷4，大正26，36c24～37a8：

問曰：但是四法能失菩提心？更有餘法？

答曰：吝惜最要法　　貪樂於小乘  　謗毀諸菩薩　　輕賤坐禪者
吝惜要法者：師所知甚深難得之義。多所利者貪著利養，恐與己等故，祕惜不說。
貪樂小乘者：不得大乘滋味故，貪樂二乘。
謗諸菩薩者：無罪而言有罪，名為謗。菩薩義先已說。此人無過，而妄加其罪。若實有罪，而論說者，此雖有罪，比前為輕。何以故？《經》
說：「諸菩薩若實有罪，若無有罪，皆不應說。」
輕賤坐禪者：若在家、出家，為斷諸煩惱故，勤行精進。為遮一切煩惱，集助佛道法。此人或不善論議、或無才辯、或無重威德，無智之人而輕賤之，則得重罪。
C．《十住毘婆沙論》卷4，大正26，37a8～14：

復次！若於善知識    其心懷結恨    亦有諂曲心   貪諸利養等。
善知識義：先已說。

〔心懷結恨〕：於此教化說法者，生嫌恨心。如嫌父母得重罪。

〔諂曲心〕諂者：心佞媚。曲者：身、口業現有所作。
貪利養等者：貪著利、樂、稱、譽。以此法壞質直心故，不能深起善根。如惡色染衣，更不受好色。
D．《十住毘婆沙論》卷4，大正26，37a14～c5：

復次！　不覺諸魔事　　菩提心劣弱  　業障及法障　　亦失菩提心
不覺魔事者：若不知諸魔事，則不能制伏。若不制伏，則失菩提心。〈參見〔25〕題〉取要言之，於一切善法有障閡者，皆是魔事。

菩提心劣弱者：諸煩惱有力故。道心劣弱，無有勢力，於阿耨多羅三藐三菩提，志願永絕。
業障者：誰有種種業障？此中說能令求大乘人退轉者是。
法障者：樂行不善法。惡空、無相、無願及諸波羅蜜等諸深妙法。
如是四法能失菩提心。

E．《十住毘婆沙論》卷4，大正26，37c6～38a2：

復次！

　許施師而誑　　其罪甚深重  　 人無有疑悔　　強令生疑悔

　信樂大乘者　　深加重瞋恚  　 呵罵說惡名　　處處廣流布

　於諸共事中　　心多行諂曲  　 如此四黑法　　則失菩提心

施師不與者：應施師物，若許、若未許，而後不與。若與，非時與、非處與、不如法與。此是世間外道法。佛法中從師得經法，若有財物，供養法故，則以與師。若無無咎。
無有疑悔，令生疑悔者：此人實不破戒，有少罪相，而言大罪。若破正命威儀、若破正見，皆令生疑悔。
瞋大乘人者：有人乘、大乘、無上乘、如來乘、大人乘、一切智人乘，乃至初發心者，於此人中，深生瞋恚，呵罵譏論，說其惡名，令廣流布。
共事諂曲心者：於和上、阿闍梨、諸善知識所，不以直心親近，行曲心故。乃至未曾所識，亦行諂曲。
四黑法者：「黑」名垢穢不淨，能失菩提心。
如說：
轉此五四法　　世世修善行  　如是則不失　　無上菩提心
五四合為二十法，是失菩提心。轉此(二十)法，修習(善)行，世世不忘阿耨多羅三藐三菩提心。

轉者：轉上五四法。所謂恭敬法、破慢心、遠離妄語、深尊重善知識。餘應如是知。

（三）《大寶積經》卷112〈普明菩薩會〉，大正11，632a2~5：

菩薩有四法，失菩提心。何謂為四？

1. 欺誑師長，已受經法而不恭敬。

2. 無疑悔處，令他疑悔。
3. 求大乘者，訶罵誹謗，廣其惡名。
4. 以諂曲心，與人從事。

迦葉！是為菩薩四法，失菩提心。

※參見：印順法師《寶積經講記》p.32~34。

（四）《集一切福德三昧經》卷2，大正12，998a20～b3
菩薩摩訶薩有四法忘菩提心，何等四？謂：增上慢、不敬重法、輕善知識、說不實語。那羅延！薩有此四法忘菩提心。
那羅延！菩薩摩訶薩復有四法忘菩提心。所謂：讚歎趣向聲聞緣覺乘者、

呵向大乘、毀呰菩薩、吝惜於法。那羅延！菩薩有是四法忘菩提心。
那羅延！薩復有四法忘菩提心，何等四？

於諸眾生行幻惑術、詐偽親近、於善知識合偶言說、為利養故。那羅延！菩薩有是四法忘菩提心。
那羅延！薩復有四法忘菩提心，何等四？

不覺魔事、不除業障、志意羸弱、無方便慧。那羅延！菩薩有是四法忘菩提心。
（五）《等集眾德三昧經》卷2，大正12，981c12～20：

有四事法，為菩薩行而忘道意，何謂四？

心懷憍慢、不恭敬法、輕易善師、從後謗議。是為四。
復有四法，何謂四？

而復習樂聲聞之眾與同所歸、志樂下度、誹謗菩薩、忘法師恩。是為四。

復有四，何謂四？

其行諛諂、於法慢誕、二事自活、求於利養而著奉侍。是為四。
復有四，何謂四？

不覺魔事、為罪所蓋，纏綿蔽法、志性怯弱、鉤鎖！是為四法菩薩忘失道意。

【025】何等是諸魔事？

（一）《十住毘婆沙論》卷4，大正26，37a18~b29：
問曰：何等是諸魔事？答曰：

1、說應布施、持戒、忍辱、精進、禪定、智慧波羅蜜時，及說大乘所攝深義時，不疾樂說。
2、若樂說，於其中間，餘緣散亂。
3、若書讀、解說、論議、聽受等，傲慢自大，其心散亂，緣想餘事，妄念戲笑，互相譏論，兩不和合，不能通達實義，從座而去，作是念：「我於此中，無有受記，心不清淨。亦不說我城邑、聚落、居家生處。」是故不欲聞法，不得滋味，從座而去。

※參見《大般若波羅蜜多經》卷560，大正7，890c18~27。

4、捨大乘所說諸波羅蜜，及於聲聞、辟支佛自調度經中求薩婆若。

※參見《大般若波羅蜜多經》卷560，大正7，891a22~b1。

5、若書讀、解說、聽受等時，欲樂說餘種種事，破散般若波羅蜜。所謂：說：方國聚落、城邑園林、帥事賊事，兵甲器仗、憎愛苦樂、父母兄弟、男女妻子、衣服飲食、臥具醫藥、資生之物。心則散亂，失般若波羅蜜。

6、又說：貪恚癡、怨家親屬、好時惡時、歌舞伎樂、憂愁戲笑、經書文頌、往世古事、國主帝王、地水火風、五欲富貴，及利養等世間諸事，令心喜悅。
7、若魔化作比丘、比丘尼形，以聲聞、辟支佛經因緣令得，而作是言：「汝應習學是經，捨本所習。」。

※參見《大般若波羅蜜多經》卷560，大正7，892c4~17。

8、聽法之人，不樂聽受；說法者，其心懈怠，各有餘緣。

9、聽者須法，而說者欲至餘方。說者樂說，而聽者欲至餘方。

10、說者多欲，貪諸利養；聽者無有與心。

11、聽者信心，樂欲聞法，而說者不樂為說。說者樂說，聽者不樂。

※參見《摩訶般若波羅蜜經》卷14，大正8，320b20~c16；《摩訶般若波羅蜜經》卷14，大正8，321b8~18；《大智度論》卷68，大正25，537a11~b7；《大智度論》卷68，大正25，537b29~c2；《大智度論》卷69，大正25，539a23~28。

12、或時有說：「地獄諸苦，不如此身盡苦，早取涅槃，是最為利。」

說：「畜生無量苦惱，餓鬼、阿修羅種種過惡。」

說：「諸生死多有憂患，汝於此身，早取涅槃，是最為利。」

※參見《大般若波羅蜜多經》卷560，大正7，892a16~21。

13、又！稱讚世間尊貴富樂。稱讚色、無色界功德快善，生此中者，是為大利。※參見《大般若波羅蜜多經》卷560，大正7，891c16~19。
14、稱讚須陀洹乃至阿羅漢果功德之利。汝於此身證此諸果。是汝大利。

15、又！說法者，樂於眷屬。聽法者，不欲隨從。

16、說法者欲至飢亂不安隱國土。語聽者言：「汝今何用隨我至此諸國」。(聽者)即生厭懈，而不隨逐。

17、說法者貴敬檀越，數行問訊，使聽法者不得聽受。

18、於深法中令生疑惑：此非諸佛所說經法，我所說者是佛經法。若菩薩能行是法，得證實際。

※參見《大般若波羅蜜多經》卷560，大正 7，892c4~17。

如是等，種種因緣，兩不和合。當知是等，悉是魔事。
取要言之，於一切善法有障閡者，皆是魔事。

※參見《大智度論》卷69，大正25，543a22~24。

· 另參見《摩訶般若波羅蜜經》卷14〈兩過品第四十七(兩不和合品)〉 大正8，320b15～323a21；卷46〈魔事品〉 大正8，318 b13～320b8；《大般若波羅蜜多經》卷40〈魔事品〉大正6，541a28～552 c1；《大智度論》卷68〈釋魔事品〉大正25，533a6～538 b16；《大智度論》卷69〈釋兩不和合品〉大正25，538b16～542c2。

【026】以何等法世世增長菩提願？又後復能更發大願？

（一）《十住毘婆沙論》，卷4，大正26，38a2～17：
問曰：以何等法，世世增長菩提願。又後復能更發大願？

答曰：乃至失身命　　轉輪聖王位  　於此尚不應　　妄語行諂曲

　    
能令諸世間　　一切眾生類  　於諸菩薩眾　　而生恭敬心

　    
若有人能行　　如是之善法  　世世得增長　　無上菩提願

菩薩以是法，世世增長菩提願，又復能生清淨大願。若以：

(1)實語故，死失轉輪王位，及失天王位，猶應實說，不應妄語，況小因緣，而不實語。

(2)又於眷屬及諸外人離於諂曲。

(3)又從初發心已來，一切菩薩生恭敬心，尊重稱讚，如佛無異。

(4)又當隨力令住大乘。

（二）《大寶積經》卷112〈普明菩薩會〉，大正11，632a6~12：
菩薩有四法，世世不失菩提之心，乃至道場自然現前。何謂為四？失命因緣不以妄語，何況戲笑。常以直心，與人從事，離諸諂曲。於諸菩薩生世尊想，能於四方稱揚其名。自不愛樂諸小乘法，所化眾生，皆悉令住無上菩提。迦葉！是為菩薩四法世世不失菩提之心，乃至道場自然現前。 ※參見《寶積經講記》p.32～34。[新版p.31-34]
【027】具足「五法」是阿惟越致菩薩，此「五法」為何？

（一）《十住毘婆沙論》卷4，大正26，38a19～b18：
問曰：是諸菩薩有二種：一惟越致。二阿惟越致
。

應說其相是惟越致？是阿惟越致？
答曰：等心於眾生  不嫉他利養  乃至失身命  不說法師過
   
信樂深妙法  不貪於恭敬  具足此五法  是阿惟越致
等心眾生者：眾生六道所攝，於上、中、下，心無差別，是名阿惟越致。

問曰：如說：「於諸佛菩薩，應生第一敬心。」餘則不爾！又言：「親近諸佛菩薩，恭敬供養。」餘亦不爾！云何言：「於一切眾生，等心無二」？

答曰：說各有義，不應疑難。

於眾生等心者：若有眾生視菩薩如怨賊，有視如父母，有視如中人，於此三種眾生中，等心利益，欲度脫故，無有差別。是故汝不應致難。

不嫉他利養者：若他得衣服、飲食、臥具、醫藥、房舍、產業、金銀、珍寶、村邑、聚落、國城、男女等，於此施中，不生嫉妒，又不懷恨，而心欣悅。

不說法師過者：若有人說應大乘空、無相、無作法，若六波羅蜜，若四功德處，若菩薩十地等諸大乘法。乃至失命因緣，尚不出其過惡，何況加諸惡事。

信樂深妙法者：「深法」名：空、無相、無願，及諸深經。如般若波羅蜜、菩薩藏等。於此法，一心信樂，無所疑惑。於餘事中，無如是樂。於深經中得滋味故。

不貪恭敬者：通達諸法實相故。於名譽毀辱，利與不利，等無有異。

具此五法者，如上所說，於阿耨多羅三藐三菩提不退轉、不懈廢，是名阿惟越致。與此相違，名惟越致。是惟越致菩薩有二種：或敗壞者，或漸漸轉進得阿惟越致。
（二）《佛說如來智印經》大正15，470c4～18：
復次彌勒！菩薩成就五法，應當如是阿毘跋致。何等為五？

一者、於諸眾生起平等心。

二者、見他得利不生嫉妒。

三者、見護法者，寧失身命不說其過。

四者、能捨一切利養。

五者、信甚深法，不信世間經書文頌。

彌勒！菩薩成此五法名不退轉……。

復次彌勒！菩薩復有五法成就阿毘跋致。何等為五？一者、不得我。二者、不得眾生。三者、了達法界無得無說。四者、不得菩提。五者、不以色身觀於如來。彌勒，菩薩成就如是五法名為阿毘跋致。

（三）《彌勒菩薩所問經論》卷2，大正26，241a14～26：

問曰：應說不轉相，云何不轉相？

答曰：我正欲說而汝復問。菩薩成就不轉相者，如來處處修多羅中廣說應知，如智印三昧修多羅中說言：

彌勒！有五種法名為菩薩畢竟不轉阿耨多羅三藐三菩提相。何等為五？

一者、於諸眾生起平等心。

二者、於他利養不生嫉心。
三者、乃至自為身命，不說法師比丘諸惡過失。
四者、終不貪著供養恭敬讚歎等事。
五者、畢竟得甚深法智忍。
彌勒！更有五法故，得名為不轉菩薩。何等為五？一者、不見自身。二者、不見他身。三者、心不分別妄說法界。四者、不見菩提。五者、不以相見如來。如是等。又般若波羅蜜經中廣說不轉之相，如彼經說應知。

（四）《大智度論》卷4，大正25，86b16～c2：
問曰：云何知是菩薩鞞跋致、阿鞞跋致？

答曰：般若波羅蜜阿鞞跋致品中，佛自說阿鞞跋致相。如是相是退轉、如是相是不退轉。
復次，若菩薩一法，得好修好念，是名阿鞞跋致菩薩。何等一法？常一心集諸善法。如說：諸佛一心集諸善法故，得阿耨多羅三藐三菩提。
復次，有菩薩得一法，是阿鞞跋致相。何等一法？正直精進，如佛問阿難：阿難！汝說精進？「如是，世尊！」「阿難！汝讚精進？」「如是，善逝！」「阿難！常行、常修、常念精進，乃至令人得阿耨多羅三藐三菩提。」如經廣說。
復次，若得二法，是時是阿鞞跋致相。何等二法？一切法實知空，亦念不捨一切眾生，如是人名為阿鞞跋致菩薩。
復次，若得三法：

一者、若一心作願欲成佛道，如金剛不可動不可破。
二者、於一切眾生悲心徹骨入髓。
三者、得般舟三昧，能見現在諸佛，是時名阿鞞跋致。
【028】何謂「敗壞菩薩」？

（一）《十住毘婆沙論》卷4〈阿惟越致相品第8〉大正26，38b19~39a3：
惟越致菩薩有二種：或敗壞者、或漸漸轉進得阿惟越致。
問曰：所說敗壞者，其相﹙特徵﹚云何？

答曰：若無有志幹　　好樂下劣法　  深著名利養　　其心不端直
　    
吝護於他家　　不信樂空法  　但貴諸言說　　是名敗壞相
無有志幹者：顏貌無色，威德淺薄。

問曰：非以身相、威德是阿惟越致相。而作此說，是何謂耶？

答曰：斯言有謂，不應致疑。我說「內有功德故，身有威德」。不但說身色、顏貌端正而已。「志幹」者，所謂威德勢力。若有人能修集善法、除滅惡法﹙止惡行善﹚。於此事中有力，名為「志幹」。雖復身若天王，光如日月，若不能修集善法、除滅惡法者，名為「無志幹」也；雖復身色醜陋，形如餓鬼，能修善除惡，乃名為「志幹」耳，是故汝難非也。

好樂下劣法者：除佛乘已，餘乘比於佛乘，小劣不如故，名為下，非以惡也；其餘惡事亦名為下。二乘所得，於佛為下耳。俱出世間，入無餘涅槃故，不名為惡。是故若人遠離佛乘，信樂二乘，是為樂下法。是人雖樂上事，以信樂二乘，遠離大乘故，亦名樂下法。

復次！「下」名：惡事，所謂：五欲。

又！斷常等六十二見，一切外道論議，一切增長生死，是為下法。行此法故，名為樂下法。
深著名利者：於布施財利，供養稱讚事中，深心繫念，善為方便。不得清淨法味故，貪樂此事。

心不端直者：其性諂曲，喜行欺誑。

吝護他家者：是人隨所入家，見有餘人得利養、恭敬、讚歎。即生嫉妒，憂愁不悅。心不清淨，計我深故。貪著利養，生嫉妒心，嫌恨檀越。

不信樂空法者：諸佛三種說空法，所謂：三解脫門。於此空法，不信、不樂、不以為貴，心不通達故。

但貴言說者：但樂言辭，不能如說修行；但有口說，不能信解諸法，得其趣味，是名「敗壞相」。若人發菩提心，有如是相者，當知是敗壞菩薩。「敗壞」名：不調順。譬如：最弊惡馬，名為敗壞。但有馬名，無有馬用。敗壞菩薩亦如是，但有空名，無有實行。若人不欲作敗壞菩薩者，當除惡法，隨法受名。

（二）《十住毘婆沙論》卷9〈四法品第19〉大正26，66b13~b24：

如說：應捨離四種　　敗壞菩薩法  　應修習四種　　調和菩薩法
云何名為四敗壞菩薩法？

一者、多聞而戲調，不隨法行。

二者、於教化而生戲論，不敬順和尚、阿闍梨。

三者、不能消人信施，毀壞防制而受供養。

四者、不敬柔善菩薩，心懷憍慢。是為四。

云何名為四調和菩薩法？

一、常樂聞所未聞法，聞已能如所說行。依法、依義、依如說行。

二、隨順義趣，不惑言辭，調和易化。於師事中，用意施作。

三、不失戒定，清淨活命。

四、於調和菩薩生恭敬心，隨順情重，破憍慢心，求其功德。

復次！菩薩有四種錯謬。常於此中求菩薩短，是名敗壞菩薩。若能親近四種善道，是名調和菩薩。

（三）《大寶積經》卷112〈普明菩薩會〉，大正11，632b6~15：

菩薩有四敗壞之相，何謂為四？

讀誦經典而生戲論，不隨法行。
不能奉順恭敬師長，令心歡悅損他供養。
自違本誓而受信施。

見善菩薩輕慢不敬。
迦葉！是為菩薩有四敗壞之相。
菩薩有四善順之相，何謂為四？
所未聞經聞便信受如所說行，依止於法不依言說。
隨順師教能知意旨，易與言語所作皆善。
不失師意不退戒定，以調順心而受供養。
見善菩薩恭敬愛樂，隨順善人稟受德行。
迦葉！是為菩薩有四善順之相。（參見印順導師《寶積經講記》p.46-p.49）
（四）《大智度論》卷36，大正25，323c6~11：

有二種菩薩：一者行慈悲直入菩薩道；二者敗壞菩薩，亦有悲心。治以國法，無所貪利；雖有所惱，所安者多，治一惡人以成一家，如是立法，人雖不名為清淨菩薩，得名敗壞菩薩。
（五）《大智度論》〈初品中迴向釋論〉卷29， 大正25，271a28~b16：

復次，菩薩有二種：一者敗壞菩薩；二者成就菩薩。
敗壞菩薩者，本發阿耨多羅三藐三菩提心，不遇善緣，五蓋覆心，行雜行，轉身受大富貴，或作國王，或大鬼神王﹑龍王等。以本造身﹑口﹑意惡業，不清淨故，不得生諸佛前，及天上、人中無罪處，是名為敗壞菩薩。如是人雖失菩薩心，先世因緣故，猶好布施；多惱眾生，劫奪非法取財，以用作福。
成就菩薩者，不失阿耨多羅三藐三菩提心，慈愍眾生。

或有在家受五戒者，有出家受戒者。

在家菩薩，雖行業成就，有先世因緣貧窮，聞佛法有二種施法施、財施。

出家人多應法施，在家者多應財施。我今以先世因緣故，不生富家。

見敗菩薩輩作罪布施，心不喜樂。聞佛不讚多財布施，但美心清淨施，以是故，隨所有物而施。

又出家菩薩守護戒故，不畜財物。又自思惟，戒之功德，勝於布施。以是因緣故，隨所有而施。

※參見《佛說遺日摩尼寶經》卷1，大正12，189c15~23；《佛說摩訶衍寶嚴經》卷1，大正12，194c16~25；《佛說大迦葉問大寶積正法經》卷1，大正12，202b6~c8；《大乘寶雲經》卷7，大正16，276c28~277a24；《大寶積經論》卷1，大正26，209c22~210a29：

�《菩提資糧論》卷4，大正32，531b29~c1：「菩薩雖有過，猶尚不應說，何況無實事，唯應如實讚」。


�   音譯阿惟越致、阿鞞跋致、阿毘跋致、阿毘婆帝。意譯作不退轉、不退住、無懈退、無退、必定、堅固不退。指退墮惡趣及二乘地（聲聞、緣覺之位），即由所證得之菩薩地及所悟之法退失。阿惟越致有四類：「信不退，在十信的第六心，對於大菩提的深信不疑，不會再退失了。位不退，在十住﹙1、發心住；2、治地住；3、修行住；4、生貴住；5、方便具足住；6、正心住；7、不退住；8、童真住；9、法王子住；10、灌頂住﹚的第七住，不再會退證小乘的果證了。證不退，在十地的初地，證得甚深法性，一得永得，不會退失。行不退，在八地以上，清淨心的德行進修，念念不斷的向上，不再會退起染心，或停滯不進了。」印順導師《寶積經講記》，19～20；《大般涅槃經義記》卷一(大正37，839c4~7)；小川一乘〈龍樹「不退轉」菩薩〉《今西順吉教授還曆記念論集 思想佛教文化》，東京，春秋社，1996年12月20日第一刷發行，pp.317~330。

